
საქმე№ 330310017002080190

საქმე N-ბ/1806-18

გ ა ნ ჩ ი ნ ე ბ ა
საქართველოს სახელით

შ ე ს ა ვ ა ლ ი ნ ა წ ი ლ ი

28 სექტემბერი, 2018 წელი ქ.

თბილისი

თბილისის სააპელაციო სასამართლოს

ადმინისტრაციულ საქმეთა პალატა

მოსამართლე - შოთა გეწაძე

აპელანტი (მოპასუხე) - ქალაქ თბილისის მუნიციპალიტეტის მერთან

არსებული თვითნებურად დაკავებულ მიწაზე საკუთრების უფლების

აღიარების კომისია;

წარმომადგენელი - გ------- ა---------ი;

მოწინააღმდეგე მხარე (მოსარჩელე) - ნ------- ჯ-------–---–ი;

დავის საგანი - ადმინისტრაციულ - სამართლებრივი აქტის ბათილად ცნობა,

ახალი ადმინისტრაციულ - სამართლებრივი აქტის გამოცემის დავალება;

გასაჩივრებული გადაწყვეტილება - თბილისის საქალაქო სასამართლოს

ადმინისტრაციულ საქმეთა კოლეგიის 2017 წლის 29 დეკემბრის

გადაწყვეტილება;

1. სასარჩელო მოთხოვნა:

1.1. ბათილად იქნეს ცნობილი ქალაქ თბილისის მუნიციპალიტეტის მერთან

არსებული თვითნებურად დაკავებულ მიწაზე საკუთრების უფლების

აღიარების კომისიის 2017 წლის 04 აგვისტოს№---- განკარგულება.

1.2. დავალოს მოპასუხეს - ქალაქ თბილისის მუნიციპალიტეტის მერთან

არსებული თვითნებურად დაკავებულ მიწაზე საკუთრების უფლების

აღიარების კომისიას გამოსცეს ახალი ადმინისტრაციულ-სამართლებრივი

აქტი მიწის ნაკვეთზე საკუთრების უფლების აღიარების შესახებ.

2. მოპასუხეების პოზიცია:

მოპასუხე - ქალაქ თბილისის მუნიციპალიტეტის მერთან არსებული

თვითნებურად დაკავებულ მიწაზე საკუთრების უფლების აღიარების

კომისიამ წარმოდგენილი შესაგებლით სარჩელი არ ცნო და განმარტა, რომ

გასაჩივრებული ქალაქ თბილისის მუნიციპალიტეტის მერთან არსებული

თვითნებურად დაკავებულ მიწაზე საკუთრების უფლების აღიარების

კომისიის გადაწყვეტილება მიღებულია კანონის მოთხოვნათა დაცვით და არ

არსებობს მისი ბათილად ცნობის საფუძველი.

3. გასაჩივრებული გადაწყვეტილების დასკვნები:

3.1. გასაჩივრებული გადაწყვეტილების სარეზოლუციო ნაწილი:

ნ------- ჯ-------–---–ის სარჩელი დაკმაყოფილდა ნაწილობრივ; სადავო საკითხის

გადაუწყვეტლად ბათილად იქნა ცნობილი ქალაქ თბილისის

მუნიციპალიტეტის მერთან არსებული თვითნებურად დაკავებულ მიწაზე

საკუთრების უფლების აღიარების კომისიის 2017 წლის 04 აგვისტოს №----

განკარგულება; ქალაქ თბილისის მუნიციპალიტეტის მერთან არსებულ მიწაზე

საკუთრების უფლების აღიარების კომისიას დაევალა კანონით დადგენილ

ვადაში, გადაწყვეტილებაში მითითებული საქმისათვის არსებითი

მნიშვნელობის მქონე გარემოებების სრულყოფილი გამოკვლევისა და

შეფასების შემდეგ გამოეცა ახალი ინდივიდუალურ ადმინისტრაციულ-

სამართლებრივი აქტი - მ–----ის რაიონი, სფელი დ------ი, ნაკვეთზე საკუთრების

უფლების აღიარებაზე, ნ------- ჯ-------–---–ის მოთხოვნასთან დაკავშირებით.

4. გასაჩივრებული გადაწყვეტილებით დადგენილი ფაქტები:

4.1. 1992 წლის 06 ოქტომბრის N---- მიწის ნაკვეთის მიღება-ჩაბარების აქტის

თანახმად, ნ------- ჯ-------–---–ს სარგებლობაში გადაეცა 0,99 ჰექტარი მიწა, ოთხ

ნაკვეთად (N- ნაკვეთის დასახლება- ჩალიპირები; ფართობი:0,32; N- ნაკვეთის

დასახლება- დ-------------ი; ფართობი:0,08; N- ნაკვეთის დასახლება- დ-------------ი;

ფართობი:0,27; N- ნაკვეთის დასახლება- ჩალიპირები; ფართობი:0,32).(ს.ფ. 154);

4.2. იუსტიციის სამინისტროს მ–----ა----იანეთის სააღსრულებო ბიურომ 2006

წლის

25 იანვარს N------------- წერილით საჯარო რეესტრის ეროვნული სააგენტოს მ–----

ის სარეგისტრაციო სამსახურს აცნობა, რომ მ–----ა----იანეთის სააღსრულებო

ბიუროს წარმობაში იყო თბილისის საქალაქო სასამართლოს ადმინისტრაციულ

საქმეთა კოლეგიის მიერ 2006 წლის 23 იანვარს გაცემული სააღრსულებო

ფურცელი N---------, რომლის თანახამადაც, დაკმაყოფილდა მოსარგებლე

მცხეთა-მთიანეთის საოლქო პროკურატურის სასარჩელო მოთხოვნა,

უკანონოდ იქნა ცნობილი და სახელმწიფოს უნდა დაუბრუნდეს მოქ. ნ-------

ჯ-------–---–ის საკუთრებაში არსებული მ–----ის რაიონის, სოფელ დ------ში

მდებარე უძრავი ქონება: 1. მიწის ნაკვეთი სარეგისტრაციო N---------,

ფართობით: 0,090ჰა; 2. მიწის ნაკვეთი სარეგისტრაციო N---------,

ფართობით:0,270ჰა; 3. მიწის ნაკვეთი სარეგისტრაციო N---------, ფართობით:

0,320ჰა;

4. მიწის ნაკვეთი სარეგისტრაციო N---------, ფართობით:0,32ჰა;

საჯარო რეესტრიდან ამონაწერით(მომზადების თარიღი:24/04/2015 12:22:25)

დგინდება, რომ ქალაქი თბილისი, სოფელი დ------ი (სექტორი:--, კვარტალი:--;

ნაკვეთი:-------) არასასოფლო სამეურნეო მიწის ნაკვეთის მესაკუთრეს,

ფართობით 3200.00 კვ.მ (საკადასტრო კოდი:0---------------) წარმოადგენს

სახელმწიფო; უფლების დამადასტურებელი დოკუმენტები: იუსტიციის

სამინისტროს მ–----ა----აინეთის სააღსრულებო ბიურო 1------------ 25.01.06;

სახელმწიფო, ფიზიკური და კერძო სამართლის იურიდიული პირების

საკუთრებაში არსებული სასოფლო-სამეურნეო დანიშნულების მიწის

არასასოფლო-სამეურნეო მიწის კატეგორიაში გადაყვანის მუდმივმოქმედი

კომისიის აქტი 14.09.06წ.; საქართველოს გარემოს დაცვის და ბუნებრივი

რესურსების მინისტრის ბრძანება N---- 19.10.06წ.; მცხეთის რაიონის

სასამართლოს ბრძანება 100 27.01.06წ. (ს.ფ.88); (ს.ფ.89));

4.3. 2016 წლის 23 დეკემბერს ნ------- ჯ-------–---–მა განცხადებით მიმართა
საჯარო

რეესტრის ეროვნულ სააგენტოს და მოითხოვა წარდგენილი დოკუმენტაციის

საფუძველზე სახელმწიფო პროექტის ფარგლებში უფლების რეგისტრაცია.

2017 წლის 16 თებერვალს საჯარო რეესტრმა მიიღო სარეგისტრაციო წარმოების

მიმდინარეობის შესახებ N--------------- გადაწყვეტილება. აღნიშნული

გადაწყვეტილებით ნ------- ჯ-------–---–ის განცხადება, რომლითაც მოთხოვნილია

სახელმწიფო პროექტის ფარგლებში უფლების რეგისტრაცია უძრავ ნივთზე,

მდებარე: მ–----ის რაიონი, სოფელი დ------ი, განცხადებაზე წარდგენილი და სსიპ

საჯარო რეესტრის ეროვნული სააგენტოს მიერ მოძიებული დოკუმენტაციით

2017 წლის N----- მიმართვით გადაეგზავნა თბილისის მუნიციპლიტეტის

თვითნებურად დაკავებულ მიწაზე საკუთრების უფლების აღიარების

კომისიას. ამავე გადაწყვეტილებით მხარეს ეცნობა, რომ სარეგისტრაციო

მოთხოვნასთან დაკავშირებით გადაწყვეტილება მიიღება

2017 წლის N----- წერილზე პასუხის მიღებისთანავე.

2017 წლის 16 თებერვლის N----- წერილით საჯარო რეესტრის ეროვნულმა

სააგენტომ თბილისის მუნიციპალიტეტის მერიის თვითნებურად დაკავებულ

მიწაზე საკუთრების უფლების აღიარების კომისიას ,,სახელმწიფო პროექტის

ფარგლებში მიწის ნაკვეთებზე უფლებათა სისტემური და სპორადული

რეგისტრაციის სპეციალური წესისა და საკადასტრო მონაცმების სრულყოფის

შესახებ“ საქართველოს კანონის მე-9 მუხლის შესაბამისად, კომპეტენციის

ფარგლებში საკითხის განსახილევლად გადაუგზავნა ნ------- ჯ-------–---–ის მიერ

სსიპ საჯარო რეესტრის ეროვნულ სააგენტოში წარდგენილი, აგრეთვე სსიპ

საჯარო რეესტრის ეროვნული სააგენტოს მიერ დამატებით მოძიებული

დოკუმენტაცია უძრავ ნივთზე მდებარე: მცხეთის რაიონი, სოფელი დ-----

-ი. (ს.ფ.14); (ს.ფ. 59); (ს.ფ. 60).

4.4. ქალაქ თბილისის მუნიციპალიტეტის მერთან არსებული თვითნებურად

დაკავებულ მიწაზე საკუთრების უფლების აღიარების კომისიის 2017 წლის 04

აგვისტოს N---- განკარგულებით ნ------- ჯ-------–---–ს უარი ეთქვა საკუთრების

უფლების აღიარების თაობაზე, მიწის ნაკვეთზე: მცხეთის რაიონი, სოფელი დ--

----ი. (ს.ფ.61).

4.5. 2017 წლის 16 აგვისტოს საჯარო რეესტრის ეროვნულმა სააგენტომ მიიღო

რეგისტრაციაზე უარის თქმის შესახებ N--------------- გადაწყვეტილება.

(წარდგენილი განცხადება; 23.12.2016 N------------; განმცხადებელი ნ------
-

ჯ-------–---–ი (ს.ფ. 64).

5. დადგენილი ფაქტები პირველი ინსტანციის სასამართლომ

სამართლებრივად შემდეგნაირად შეაფასა:

5.1 სასამართლომ მოიხმო სახელმწიფო პროექტის ფარგლებში მიწის

ნაკვეთებზე უფლებათა სისტემური და სპორადული რეგისტრაციის

სპეციალური წესისა და საკადასტრო მონაცემების სრულყოფის შესახებ

საქართველოს კანონი, რომლის თანახმადაც, საკუთრების უფლების

დამადასტურებელი დოკუმენტს წარმოადგენს: ადმინისტრაციული

ხელშეკრულება (მიღება-ჩაბარების აქტი ან სხვა დოკუმენტი),

ინდივიდუალური ადმინისტრაციულ-სამართლებრივი აქტი, სასამართლოს

(არბიტრაჟის) კანონიერ ძალაში შესული აქტი, გარიგება ან სხვა

სამართლებრივი აქტი, რომელიც წარმოშობს უძრავ ნივთზე საკუთრების

უფლების რეგისტრაციის მოთხოვნის უფლებას.

სასამართლომ ხაზი გაუსვა იმ გარემოებას, რომ ფიზიკურ პირზე

საკუთრების უფლების აღიარება შეიძლება, თუ დაინტერესებული პირი

განცხადების წარდგენის მომენტისათვის ნამდვილად ფლობს, სარგებლობს ან

თვითნებურად დაკავებული აქვს მიწის ნაკვეთი, ან იგი ნივთს ფლობს მიწის

მართლზომიერი მფლობელობის (სარგებლობის) დამადასტურებელი

დოკუმენტის საფუძველზე; დაინტერესებულმა პირმა საკუთრების

უფლების აღიარების უფლებამოსილების განმახორციელებელ

მუდმივმოქმედ კომისიაში უნდა წარადგინოს ის უტყუარი მტკიცებულებები,

რომელიც გამორიცხავს აღნიშნული მიწის ნაკვეთის სხვა ფიზიკური ან

იურიდიული პირის მართლზომიერი ან თვითნებურად დაკავების ფაქტს.

ამასთან, დაინტერესებული პირის მიერ კომისიაში კანონისა და პრეზიდენტის

ბრძანებულებით დადგენილი დოკუმენტების წარდგენა ერთმნიშვნელოვნად

არ გამორიცხავს საქართველოს ზოგადი ადმინისტრაციული კოდექსით

დადგენილი, საქმისათვის მნიშვნელობის მქონე გარემოებების გამოკვლევის

საფუძველზე გადაწყვეტილების მიღების ვალდებულებას, უფრო მეტიც,

ბრძანებულება ავალდებულებს ადმინისტრაციულ ორგანოს (განსახილველ

შემთხვევაში ქ. თბილისის მუნიციპალიტეტის მერიის შესაბამის კომისიას)

საქართველოს ზოგადი ადმინისტრაციული კოდექსით დადგენილი

სრულყოფილი ადმინისტრაციული წარმოების გზით მოახდინოს კანონითა

და ბრძანებულებით მინიჭებული უფლების რეალიზაცია. ამ მიზნით კომისია

უფლებამოსილია სხვა ადმინისტრაციული ორგანოებიდან მოიპოვოს

დამატებითი დოკუმენტები, დაათვალიეროს საკუთრებაში გადასაცემი

ნაკვეთი, მოისმინოს განმცხადებლის, სხვა დაინტერესებული პირის

განმარტებები და აღნიშნული მასალების ურთიეთშეჯერების საფუძველზე

მიიღოს შესაბამისი დასაბუთებული გადაწყვეტილება.

მოცემულ შემთხვევაში, კომისიის მტკიცების ტვირთს წარმოადგენდა იმის

დადასტურება, რომ საკუთრების უფლება ასაღიარებელი მიწის ნაკვეთი

განეკუთვნებოდა არა თვითნებურად დაკავებულ - არამედ მართლზომიერ

მფლობელობაში (სარგებლობაში) არსებულ მიწის ნაკვეთს.

სასამართლომ გაამახვილა ყურადღება ,,ფიზიკური და კერძო სამართლის

იურიდიული პირების მფლობელობაში (სარგებლობაში) არსებულ მიწის

ნაკვეთებზე საკუთრების უფლების აღიარების შესახებ’’ საქართველოს

კანონზე, რომლის შესაბამისადაც მართლზომიერ მფლობელობაში

(სარგებლობაში) არსებული მიწას განეკუთვნება სახელმწიფო საკუთრების

სასოფლო ან არასასოფლო-სამეურნეო დანიშნულების მიწის ნაკვეთი მასზე

განთავსებული შენობა-ნაგებობით (აშენებული, მშენებარე ან დანგრეული) ან

მის გარეშე, რომელზედაც (მიწის ნაკვეთზე ან შენობა-ნაგებობაზე) ფიზიკურ

ან კერძო სამართლის იურიდიულ პირს ან კანონით გათვალისწინებულ სხვა

ორგანიზაციულ წარმონაქმნს მართლზომიერი მფლობელობის უფლება

წარმოეშვა ამ კანონის ამოქმედებამდე, ასევე ტექნიკური ინვენტარიზაციის

არქივში აღრიცხული, 1994 წლამდე თვითნებურად დაკავებული მიწა; ხოლო

,,გ“ ქვეპუნქტის თანახმად, თვითნებურად დაკავებული მიწა არის ამ კანონის

ამოქმედებამდე ფიზიკური პირის მიერ თვითნებურად დაკავებული

სახელმწიფო საკუთრების სასოფლო ან არასასოფლო-სამეურნეო

დანიშნულების მიწის ნაკვეთი, რომელზედაც განთავსებულია

საცხოვრებელი სახლი (აშენებული ან დანგრეული) ან არასაცხოვრებელი

დანიშნულების შენობა (აშენებული), ასევე დაინტერესებული ფიზიკური

პირის საკუთრებაში ან მართლზომიერ მფლობელობაში არსებული მიწის

ნაკვეთის მომიჯნავე, თვითნებურად დაკავებული მიწის ნაკვეთი (შენობით ან

მის გარეშე), რომლის ფართობიც ნაკლებია საკუთრებაში ან მართლზომიერ

მფლობელობაში არსებული მიწის ნაკვეთის ფართობზე, ასევე კერძო

სამართლის იურიდიული პირის საკუთრებაში ან მართლზომიერ

მფლობელობაში არსებული მიწის ნაკვეთის მომიჯნავე, თვითნებურად

დაკავებული მიწის ნაკვეთი, რომელზედაც განთავსებულია არასაცხოვრებელი

დანიშნულების შენობა (აშენებული), რომლის ფართობიც ნაკლებია

საკუთრებაში ან მართლზომიერ მფლობელობაში არსებული მიწის ნაკვეთის

ფართობზე და რომელიც საკუთრების უფლების აღიარების მოთხოვნის

მომენტისათვის სახელმწიფოს მიერ არ არის განკარგული, გარდა ამ მუხლის

„ა“ ქვეპუნქტით გათვალისწინებული შემთხვევებისა; ასევე საგულისხმოა, რომ

საკუთრების უფლების დამადასტურებელი დოკუმენტად განიხილება

ადმინისტრაციული ხელშეკრულება (მიღება-ჩაბარების აქტი ან სხვა

დოკუმენტი), ინდივიდუალური ადმინისტრაციულ- სამართლებრივი აქტი,

სასამართლოს (არბიტრაჟის) კანონიერ ძალაში შესული აქტი, გარიგება ან სხვა

სამართლებრივი აქტი, რომელიც წარმოშობს უძრავ ნივთზე საკუთრების

უფლების რეგისტრაციის მოთხოვნის უფლებას; მოცემულ შემთხვევაში,

საქმის მასალებში დაცულია 1992 წლის 06 ოქტომბერს გაფორმებული

მიღება-ჩაბარების აქტი, რომლის საფუძველზეც ნ------- ჯ-------–---–ს

სარგებლობაში გადაეცა 0,99 ჰექტარი მიწა, ოთხ ნაკვეთად (N- ნაკვეთის

დასახლება- ჩალიპირები; ფართობი:0,32; N- ნაკვეთის დასახლება- დ-------------ი;

ფართობი:0,08; N- ნაკვეთის დასახლება- დ-------------ი; ფართობი:0,27; N-

ნაკვეთის დასახლება- ჩალიპირები; ფართობი:0,32). თბილისის საქალაქო

სასამართლოს ადმინისტრაციულ საქმეთა კოლეგიის მიერ კი 2006 წლის 23

იანვრს გაცემული იქნა სააღრსულებო ფურცელი N---------, რომლის

თანახამადაც, დაკამაყოფილდა მოსარგებლე მ–----ა----იანეთის საოლქო

პროკურატურის სასარჩელო მოთხოვნა, უკანონოდ იქნა ცნობილი და

სახელმწიფოს უნდა დაუბრუნდეს მოქ. ნ------- ჯ-------–---–ის საკუთრებაში

არსებული მ–----ის რაიონის, სოფელ დიღმში მდებარე შემდეგი უძრავი ქონება:

1. მიწის ნაკვეთი სარეგისტრაციო N---------, ფართობით: 0,090ჰა; 2. მიწის

ნაკვეთი სარეგისტრაციო N---------, ფართობით:0,270ჰა; 3. მიწის ნაკვეთი

სარეგისტრაციო N---------, ფართობით:0,320ჰა; 4. მიწის ნაკვეთი სარეგისტრაციო

N---------, ფართობით:0,32ჰა; ნ------- ჯ-------–---–ის მიერ სადავო მიწის ნაკვეთის

მართლზომიერი მფლობელობის სამართლებრივი საფუძვლები საქართველოს

უზენაესი სასამართლოს განჩინების (17.11.2005 წ. N ბს-1143-719(კ-05)) მიღების

შემდგომა აღარ არსებობდა, რამეთუ გაუქმდა რა მიღება-ჩაბარების აქტი,

მართლზომიერი ფლობის საფუძველიც გაუქმდა, თუმცა საგულისხმოა, რომ

აღნიშნული განჩინების მიღების შემდეგ მოსარჩლე მიღება-ჩაბარების აქტის

გაუქმების შემდგომაც (2005 წლიდან), დღემდე ფლობს და სარგებლობს მიწის

ნაკვეთით. შესაბამისად მოპასუხეს ადმინისტრაციული აქტის გამოცემის

სრულყოფილად არ გამოუკვლევია საქმისათვის მნიშვნელობის მქონე ყველა

გარემოება და ისე მიიღო სადავო ადმინისტრაციულ-სამართლებრივი აქტი.

სასამართლომ მხარეთა ახსნა-განმარტებების და საქმეზე შეკრებილი ყველა

მტკიცებულების ერთობლივი ანალიზის საფუძველზე დადგენილად მიიჩნია,

რომ მოპასუხე მხარის მტკიცება, რაც გასაჩივრებულ- 2017 წლის 04 აგვისტოს

N----- გადაწყვეტილებაშია მოყვანილი, რომ მოთხოვნილი მიწის ნაკვეთი არ

წარმოადგენს თვითნებურად დაკავებულ მიწის ნაკვეთს და იგი

განეკუთვნება მართლზომიერ მფლობელობაში არსებულ მიწის ნაკვეთის

კატეგორიას, არ არის გამყარებული შესაბამისი მტკიცებულებებით და

კომისიას ამ ფაქტის გამოსაკვლევად საქმის გარემოებები სრულყოფილად არ

შეუსწავლია.

საქმეში არსებული მასალებისა და მხარეთა ახსნა-განმარტებების მოსმენის,

სარჩელის ფაქტობრივი და სამართლებრივი საფუძვლიანობის შემოწმებისა და

საქმეში არსებულ მტკიცებულებათა სამართლებრივი შეფასების შედეგად,

სასამართლო მივიდა იმ დასკვნამდე, რომ ნ------- ჯ-------–---–ის მიერ

აღძრული სარჩელი უნდა დაკმაყოფილდეს ნაწილობრივ, კერძოდ - სადავო

საკითხის გადაუწყვეტლად ბათილად უნდა იქნეს ცნობილი ქალაქ თბილისის

მუნიციპალიტეტის მერთან არსებული თვითნებურად დაკავებულ მიწაზე

საკუთრების უფლების აღიარების კომისიის 2017 წლის 04 აგვისტოს

განკარგულება და ქალაქ თბილისის მუნიციპალიტეტის მერთან არსებული

თვითნებურად დაკავებულ მიწაზე საკუთრების უფლების აღიარების

კომისიას უნდა დაევალოს საქმისათვის არსებითი მნიშვნელობის მქონე

გარემოებათა გამოკვლევისა და შეფასების შემდეგ ახალი ინდივიდუალურ

ადმინისტრაციულ- სამართლებრივი აქტის გამოცემა კანონით დადგენილ

ვადაში.

6. ქ. თბილისის მუნიციპალიტეტის მერთან არსებული თვითნებურად

დაკავებულ მიწაზე საკუთრების უფლების აღიარების კომისიის

სააპელაციო მოთხოვნა:

თბილისის საქალაქო სასამართლოს ადმინისტრაციულ საქმეთა კოლეგიის 2017

წლის 29 დეკემბრის გადაწყვეტილების გაუქმება და ახალი გადაწყვეტილების

მიღებით მოსარჩელისათვის სასარჩელო მოთხოვნის დაკმაყოფილებაზე უარის

თქმა.

6.1. ქ. თბილისის მუნიციპალიტეტის მერთან არსებული თვითნებურად

დაკავებულ მიწაზე საკუთრების უფლების აღიარების კომისიის

სააპელაციო საჩივრის ფაქტობრივი და სამართლებრივი საფუძვლები:

სააპელაციო საჩივრის ავტორის განმარტებით, განსახილველ შემთხვევაში,

საქმის წარმოების მასალებში არსებული დოკუმენტაციის თანახმად, კომისიის

მიერ დადგენილი იქნა, რომ მოთხოვნილი მიწის ნაკვეთი არ წარმოადგენს

თვითნებურად დაკავებულ მიწის ნაკვეთს. შესაბამისად, კომისია მოკლებული

იყო შესაძლებლობას, აღნიშნული მიწის ნაკვეთზე ეღიარებინა საკუთრების

უფლება, რაც გახდა საფუძველი, კომისიას მიეღო გადაწყვეტილება ნ------- ჯ-----

--–---–ისათვის მოთხოვნის დაკმაყოფილებაზე უარის თქმის თაობაზე.

ამასთან ქალაქ თბილისის მუნიციპალიტეტის მერთან არსებული

თვითნებურად დაკავებულ მიწაზე საკუთრების უფლების აღიარების კომისია

განმარტავს, რომ მანამ, სანამ შესაბამისი ადმინისტრაციული ორგანოს მიერ არ

გამოირიცხებოდა, რომ წარმოდგენილი დოკუმენტები წარმოადგენს ისეთი

სახის დოკუმენტაციას, რომელიც ადასტურებს მიწის ნაკვეთის

მარლთზომიერად ფლობის ფაქტს, კომისია მოკლებული იყო შესაძლებლობას

მიეღო გადაწყვეტილება მოთხოვნის დაკმაყოფილების თაობაზე.

გარდა ამისა, აღსანიშნავია, რომ საქმეში წარმოდგენილია ქ. თბილისის

მუნიციპალიტეტის სსიპ ქ. თბილისის მუნიციპალიტეტის არქიტექტურის

სამსახურის 2017 წლის 28 მარტის წერილი, რომლითაც დასტურდება, რომ

მითითებული მიწის ნაკვეთზე ფიქსირდება სისტემური რეგისტრაცია და

ამასთან, ვრცელდება ამერიკის საელჩოს 2000 მ. სპეც შეზღუდვა.

გასაჩივრებული გადაწყვეტილების საფუძველზე აპელანტისათვის არსებითი

მნიშვნელობის მქონე გარემოებების სრულყოფილად გამოკვლევისა და

შეფასების შემდეგ ახალი ინდივიდუალური ადმინისტრაციულ

სამართლებრივი აქტის გამოცემა შეუძლებელი იქნებოდა, ვინაიდან, როგორც

უკვე აღინიშნა, ქალაქ თბილისის მუნიციპალიტეტის მერთან არსებული

თვითნებურად დაკავებულ მიწაზე საკუთრების უფლების აღიარების კომისია

უფლებამოსილია იმსჯელოს მხოლოდ თვითნებურად დაკავებულ მიწის

ნაკვეთზე, რასაც მოცემულ შემთხვევაში ადგილი არ ჰქონია.

ზემოაღნიშნული სამართლებრივი საფუძვლებისა და ფაქტობრივი

გარემოებების გათვალისწინებით, ქალაქ თბილისის მუნიციპალიტეტის

მერთან არსებულ თვითნებურად დაკავებულ მიწაზე საკუთრების უფლების

აღიარების კომისია მიიჩნევს, რომ თბილისის საქალაქო სასამართლოს

ადმინისტრაციულ საქმეთა კოლეგიის 2017 წლის 29 დეკემბრის N3/6176-17

გადაწყვეტილება უნდა გაუქმდეს სარჩელის დაკმაყოფილების ნაწილში და

საქმეზე მიღებული უნდა იქნას ახალი გადაწყვეტილება რომლითაც უარი

ეთქმევა მოსარჩელეს სასარჩელო მოთხოვნის დაკმაყოფილებაზე.

7. სააპელაციო სასამართლოს მიერ გასაჩივრებული

გადაწყვეტილების ძალაში დატოვების ფაქტობრივი და

სამართლებრივი დასაბუთება:

7.1. საქართველოს ადმინისტრაციული საპროცესო კოდექსის პირველი მუხლის

მე-2 ნაწილის შესაბამისად, თუ ამ კოდექსით სხვა რამ არ არის დადგენილი,

ადმინისტრაციულ სამართალწარმოებაში გამოიყენება საქართველოს

სამოქალაქო საპროცესო კოდექსის დებულებანი.

საქართველოს სამოქალაქო საპროცესო კოდექსის 377-ე მუხლის პირველი

ნაწილის თანახმად, სააპელაციო სასამართლო ამოწმებს გადაწყვეტილებას

სააპელაციო საჩივრის ფარგლებში ფაქტობრივი და სამართლებრივი

თვალსაზრისით. ამავე მუხლის მეორე ნაწილის შესაბამისად, სამართლებრივი

თვალსაზრისით შემოწმებისას სასამართლო ხელმძღვანელობს 393-ე და 394-ე

მუხლების მოთხოვნებით.

სააპელაციო სასამართლო მიიჩნევს, რომ გასაჩივრებული გადაწყვეტილების

გამოტანისას არ დარღვეულა მატერიალური და საპროცესო სამართლის

ნორმები, სასამართლომ გამოიყენა კანონი, რომელიც უნდა გამოეყენებინა,

სწორი შეფასება მისცა საქმის მასალებს, საქმეზე ფაქტობრივი გარემოებები

დადგენილია სრულყოფილად, რაც არ იძლევა გადაწყვეტილების გაუქმებისა

და სააპელაციო საჩივრის დაკმაყოფილების საფუძველს.

7.2 სააპელაციო სასამართლო მიუთითებს, რომ „ფიზიკური და კერძო

სამართლის იურიდიული პირების მფლობელობაში (სარგებლობაში)

არსებულ მიწის ნაკვეთებზე საკუთრების უფლების აღიარების შესახებ“

საქართველოს კანონის პირველი მუხლის შესაბამისად კანონის მიზანია

მართლზომიერ მფლობელობაში ან სარგებლობაში არსებულ, აგრეთვე

თვითნებურად დაკავებულ სახელმწიფოს საკუთრების მიწაზე ფიზიკური,

კერძო სამართლის იურიდიულ პირის ან კანონით გათვალისწინებულ სხვა

ორგანიზაციული წარმონაქმნების საკუთრების უფლების აღიარებით

სახელმწიფოს საკუთრებაში არსებული მიწის ფონდის ათვისება და მიწის

ბაზრის განვითარების ხელშეწყობა

,,ფიზიკური და კერძო სამართლის იურიდიული პირების მფლობელობაში

(სარგებლობაში) არსებულ მიწის ნაკვეთებზე საკუთრების უფლების

აღიარების შესახებ’’ საქართველოს კანონის მე-2 მუხლის ,,ა’’ ქვეპუნქტის

შესაბამისად ა) მართლზომიერ მფლობელობაში (სარგებლობაში) არსებული

მიწაა – სახელმწიფო საკუთრების სასოფლო ან არასასოფლო-სამეურნეო

დანიშნულების მიწის ნაკვეთი მასზე განთავსებული შენობა-ნაგებობით

(აშენებული, მშენებარე ან დანგრეული) ან მის გარეშე, რომელზედაც (მიწის

ნაკვეთზე ან შენობა-ნაგებობაზე) ფიზიკურ ან კერძო სამართლის იურიდიულ

პირს ან კანონით გათვალისწინებულ სხვა ორგანიზაციულ წარმონაქმნს

მართლზომიერი მფლობელობის უფლება წარმოეშვა ამ კანონის

ამოქმედებამდე, ასევე ტექნიკური ინვენტარიზაციის არქივში

აღრიცხული, 1994 წლამდე თვითნებურად დაკავებული მიწა; ასევე ,,გ“

ქვეპუნქტის თანახმად, თვითნებურად დაკავებული მიწა არის ამ კანონის

ამოქმედებამდე ფიზიკური პირის მიერ თვითნებურად დაკავებული

სახელმწიფო საკუთრების სასოფლო ან არასასოფლო- სამეურნეო

დანიშნულების მიწის ნაკვეთი, რომელზედაც განთავსებულია

საცხოვრებელი სახლი (აშენებული ან დანგრეული) ან არასაცხოვრებელი

დანიშნულების შენობა (აშენებული), ასევე დაინტერესებული ფიზიკური

პირის საკუთრებაში ან მართლზომიერ მფლობელობაში არსებული მიწის

ნაკვეთის მომიჯნავე, თვითნებურად დაკავებული მიწის ნაკვეთი (შენობით ან

მის გარეშე), რომლის ფართობიც ნაკლებია საკუთრებაში ან მართლზომიერ

მფლობელობაში არსებული მიწის ნაკვეთის ფართობზე, ასევე კერძო

სამართლის იურიდიული პირის საკუთრებაში ან მართლზომიერ

მფლობელობაში არსებული მიწის ნაკვეთის მომიჯნავე, თვითნებურად

დაკავებული მიწის ნაკვეთი, რომელზედაც განთავსებულია არასაცხოვრებელი

დანიშნულების შენობა (აშენებული), რომლის ფართობიც ნაკლებია

საკუთრებაში ან მართლზომიერ მფლობელობაში არსებული მიწის ნაკვეთის

ფართობზე და რომელიც საკუთრების უფლების აღიარების მოთხოვნის

მომენტისათვის სახელმწიფოს მიერ არ არის განკარგული, გარდა ამ მუხლის

„ა“ ქვეპუნქტით გათვალისწინებული შემთხვევებისა.

ამავე კანონის თანახმად, თვითნებურად დაკავებულ მიწაზე საკუთრების

უფლების აღიარებაზე უფლებამოსილია შესაბამისი მუნიციპალიტეტის

აღმასრულებელ ორგანოსთან (ქალაქ თბილისის მუნიციპალიტეტში − ქალაქ

თბილისის მუნიციპალიტეტის მერთან) არსებული თვითნებურად დაკავებულ

მიწაზე საკუთრების უფლების აღიარების კომისია, რომელიც თავის

ფუნქციებს ახორციელებს საქართველოს ზოგადი ადმინისტრაციული

კოდექსის VIII თავით განსაზღვრული ფორმალური ადმინისტრაციული

წარმოებისა და ამ კანონით დადგენილი წესით, ხოლო მართლზომიერ

მფლობელობაში (სარგებლობაში) არსებულ მიწაზე საკუთრების უფლების

აღიარებაზე უფლებამოსილია საქართველოს იუსტიციის სამინისტროს

მმართველობის სფეროში მოქმედი საჯარო სამართლის იურიდიული პირი –

საჯარო რეესტრის ეროვნული სააგენტო (შემდგომში – სააგენტო), რომელიც

აღნიშნულ უფლებამოსილებას ახორციელებს კანონით დადგენილი წესით.

მართლზომიერ მფლობელობაში (სარგებლობაში) არსებულ მიწაზე

საკუთრების უფლების აღიარება ხორციელდება უძრავ ნივთებზე უფლებათა

რეესტრში მართლზომიერი მფლობელის (მოსარგებლის) საკუთრების

უფლების რეგისტრაციით.

,,ფიზიკური და კერძო სამართლის იურიდიული პირების მფლობელობაში

(სარგებლობაში) არსებულ მიწის ნაკვეთებზე საკუთრების უფლების

აღიარების შესახებ’’ საქართველოს კანონი ასევე არეგულირებს მიწაზე

საკუთრების უფლების აღიარების წესს, კერძოდ მართლზომიერ

მფლობელობაში (სარგებლობაში) არსებულ მიწაზე საკუთრების უფლების

აღიარების შესახებ მოთხოვნის განხილვის საფუძველია დაინტერესებული

პირის მიერ წერილობითი განცხადების წარდგენა სააგენტოში. მართლზომიერ

მფლობელობაში (სარგებლობაში) არსებულ მიწაზე საკუთრების უფლების

აღიარების შესახებ მოთხოვნის დასადასტურებლად დაინტერესებულმა

პირმა უნდა წარადგინოს: ა) მიწის მართლზომიერი მფლობელობის

(სარგებლობის) დამადასტურებელი დოკუმენტი; ბ) მიწის ნაკვეთის

საკადასტრო აგეგმვითი/აზომვითი ნახაზი; გ) საკუთრების უფლების

აღიარების საფასურის გადახდის დამადასტურებელი დოკუმენტი; დ)

დაინტერესებული პირის საიდენტიფიკაციო დოკუმენტები; ე) საქართველოს

კანონმდებლობით გათვალისწინებული სხვა დოკუმენტაცია. თვითნებურად

დაკავებულ მიწაზე საკუთრების უფლების აღიარების შესახებ მოთხოვნის

განხილვის საფუძველია დაინტერესებული პირის მიერ წერილობითი

განცხადების წარდგენა კომისიაში. თვითნებურად დაკავებულ მიწაზე

საკუთრების უფლების აღიარების შესახებ მოთხოვნის განხილვისას

გათვალისწინებული უნდა იქნეს მოთხოვნის შესაბამისობა

სივრცით-ტერიტორიული დაგეგმვის პირობებთან და მიწის განკარგვის

სტრატეგიულ გეგმასთან. თუ კანონით სხვა რამ არ არის გათვალისწინებული,

თვითნებურად დაკავებულ მიწაზე საკუთრების უფლების აღიარების შესახებ

მოთხოვნის დასადასტურებლად დაინტერესებულმა პირმა უნდა წარადგინოს:

ა) მიწის თვითნებურად დაკავების დამადასტურებელი დოკუმენტი ან/და

მოწმის ჩვენება; ბ) მიწის ნაკვეთის საკადასტრო აგეგმვითი/აზომვითი ნახაზი,

ხოლო ამ კანონის მე-3 მუხლის მე-3 პუნქტით გათვალისწინებულ შემთხვევაში

– მიწის ნაკვეთის საკადასტრო აგეგმვითი/აზომვითი ნახაზი, რომელზედაც

მითითებული უნდა იყოს მაგისტრალური მილსადენის ადგილმდებარეობა და

მაგისტრალურ მილსადენსა და მიწის ნაკვეთს შორის მანძილი; გ)

ინფორმაცია საკუთრების უფლების აღიარების საფასურის ოდენობის

დასადგენად; დ) დაინტერესებული პირის საიდენტიფიკაციო დოკუმენტების

ასლები.

7.3. სააპელაციო სასამართლო მიუთითებს, განსახილველ შემთხვევაში,

დადგენილია რომ ნ------- ჯ-------–---–მა 2016 წლის 23 დეკემბერს განცხადებით

მიმართა საჯარო რეესტრის ეროვნულ სააგენტოს და მოითხოვა წარდგენილი

დოკუმენტაციის საფუძველზე სახელმწიფო პროექტის ფარგლებში უფლების

რეგისტრაცია; 2017 წლის 16 თებერვალს საჯარო რეესტრმა მიიღო

სარეგისტრაციო წარმოების მიმდინარეობის შესახებ N---------------

გადაწყვეტილება. აღნიშნული გადაწყვეტილებით ნ------- ჯ-------–---–ის

განცხადება, რომლითაც მოთხოვნილია სახელმწიფო პროექტის ფარგლებში

უფლების რეგისტრაცია უძრავ ნივთზე მდებარე: მ–----ის რაიონი, სოფელი

დ------ი, განცხადებაზე წარდგენილი და სსიპ საჯარო რეესტრის ეროვნული

სააგენტოს მიერ მოძიებული დოკუმენტაციით 2017 წლის 16 თებერვლის N-----

მიმართვით გადაეგზავნა თბილისის მუნიციპლიტეტის თვითნებურად

დაკავებულ მიწაზე საკუთრების უფლების აღიარების კომისიას. ამავე

გადაწყვეტილებით მხარეს ეცნობა, რომ სარეგისტრაციო მოთხოვნასთან

დაკავშირებით გადაწყვეტილება მიიღება 2017 წლის N----- წერილზე პასუხის

მიღებისთანავე. N----- წერილით საჯარო რეესტრის ეროვნულმა სააგენტომ

თბილისის მუნიციპალიტეტის მერიის თვითნებურად დაკავებულ მიწაზე

საკუთრების უფლების აღიარების კომისიას ,,სახელმწიფო პროექტის

ფარგლებში მიწის ნაკვეთებზე უფლებათა სისტემური და სპორადული

რეგისტრაციის სპეციალური წესისა და საკადასტრო მონაცმების სრულყოფის

შესახებ“ საქართველოს კანონის მე-9 მუხლის შესაბამისად, კომპეტენციის

ფარგლებში საკითხის განსახილევლად გადაეგზავნა ნ------- ჯ-------–---–ის მიერ

სსიპ საჯარო რეესტრის ეროვნულ სააგენტოში წარდგენილი, აგრეთვე სსიპ

საჯარო რეესტრის ეროვნული სააგენტოს მიერ დამატებით მოძიებული

დოკუმენტაცია უძრავ ნივთზე მდებარე: მცხეთის რაიონი, სოფელი დ------ი;

ქალაქ თბილისის მუნიციპალიტეტის მერთან არსებული თვითნებურად

დაკავებულ მიწაზე საკუთრების უფლების აღიარების კომისიის 2017 წლის 04

აგვისტოს N---- განკარგულებით ნ------- ჯ-------–---–ს უარი ეთქვა საკუთრების

უფლების აღიარების თაობაზე, მიწის ნაკვეთზე: მცხეთის რაიონი, სოფელი

დ------ი, ვინაიდან კომისიის მიერ დადგენილი იქნა, რომ მოთხოვნილი მიწის

ნაკვეთი არ წარმოადგენდა თვითნებურად დაკავებულ მიწის ნაკვეთს და იგი

განეკუთვნება მართლზომიერ მფლობელობაში არსებულ მიწის ნაკვეთის

კატეგორიას. ხოლო 2017 წლის 16 აგვისტოს საჯარო რეესტრის ეროვნულმა

სააგენტომ მიიღო რეგისტრაციაზე უარის თქმის შესახებ N---------------

გადაწყვეტილება. (წარდგენილი განცხადება; 23.12.2016 N------------;

განმცხადებელი ნ------- ჯ-------–ილი), ვინაიდან სარეგისტრაციო წარმოებისას

ვერ იქნა მოძიებული სარეგისტრაციო დოკუმენტაცია, ასევე თვითნებურად

დაკავებულ მიწის ნაკვეთზე საკუთრების უფლების აღიარების

კომისიის მიერ ნ------- ჯ-------–---–ის განცხადება არ იქნა დაკმაყოფილებული.

,,ფიზიკური და კერძო სამართლის იურუდიული პირების მფლობელობაში

(სარგებლობაში) არსებულ მიწის ნაკვეთებზე საკუთრების უფლების

აღიარების წესისა და საკუთრების უფლების მოწმობის ფორმის დამტკიცების

შესახებ'' საქართველოს მთავრობის 2016 წლის 28 ივლისის N376 დადგენილება

არეგულირებს მართლზომიერ მფლობელობაში ან სარგებლობაში არსებულ,

აგრეთვე თვითნებურად დაკავებულ სახელმწიფო საკუთრების სასოფლო

ან/და არასასოფლო-სამეურნეო დანიშნულების მიწაზე ფიზიკური, კერძო

სამართლის იურიდიული პირის ან კანონით გათვალისწინებული სხვა

ორგანიზაციული წარმონაქმნის საკუთრების უფლების აღიარების

პროცედურებსა და პირობებს, განსაზღვრავს საკუთრების უფლების აღიარების

უფლებამოსილების მქონე ორგანოს სამართლებრივ სტატუსს,

კომპეტენციასა და სამართლებრივ საფუძვლებს, აგრეთვე საკუთრების

უფლების აღიარების პროცესში მონაწილე მხარეთა უფლება-მოვალეობებს.

აღნიშნული დადგენლების თანახმად, მიწის მართლზომიერი

მფლობელობის (სარგებლობის) დამადასტურებელი დოკუმენტის

წარმოადგენს: 1994 წლამდე უძრავი ნივთის მფლობელად (მოსარგებლედ)

ტექნიკური ინვენტარიზაციის არქივში აღრიცხვის დამადასტურებელი

ცნობა-დახასიათება თანდართული უფლების დამადასტურებელი

დოკუმენტით (ასეთის არსებობის შემთხვევაში), საკომლო წიგნიდან

ამონაწერი, მებაღის წიგნაკი, „საქართველოს რესპუბლიკაში

სასოფლო-სამეურნეო დანიშნულების მიწის რეფორმის შესახებ“

საქართველოს რესპუბლიკის მინისტრთა კაბინეტის 1992 წლის 18 იანვრის

№48 დადგენილების შესაბამისად, სოფლის (დაბის) ადგილობრივი

მმართველობის ორგანოების გადაწყვეტილებით შექმნილი მიწის რეფორმის

კომისიის მიერ შედგენილი და სოფლის (დაბის) ყრილობაზე (საერთო კრებაზე)

დამტკიცებული მიწების განაწილების სია, თანდართული მიწის გამოყოფის

გეგმით ან მის გარეშე, ამ წესის მიზნებისათვის ადგილობრივი

თვითმმართველობის (მმართველობის) ორგანოების მიერ დამტკიცებული

მიწის გადასახადის გადამხდელთა სია (საგადასახადო სია), „ფიზიკური

პირებისა და კერძო სამართლის იურიდიული პირების სარგებლობაში

არსებული არასასოფლო-სამეურნეო დანიშნულების მიწის კერძო საკუთრებად

გამოცხადების შესახებ“ საქართველოს კანონის ამოქმედებამდე დადგენილი

წესით, სახელმწიფო ან ადგილობრივი თვითმმართველობისა და

მმართველობის ორგანოების მიერ გაცემული მიწის ნაკვეთის მიმაგრების აქტი,

მიწის ნაკვეთის გეგმა, სასამართლოს აქტი ან სხვა დოკუმენტი; „აჭარის

ავტონომიური რესპუბლიკის ტერიტორიაზე კოოპერაციული

სასოფლო-სამეურნეო საწარმოს მშრომელთა საერთო კრებისა და

კოოპერაციული სასოფლო-სამეურნეო საწარმოს სხდომის მიერ მიღებული

გადაწყვეტილებები, რომლებიც დადასტურებულია ადგილობრივი

თვითმმართველობის უფლებამოსილი ორგანოს მიერ; მართლზომიერი

მფლობელი (მოსარგებლე) – ფიზიკური პირი, რომელსაც მესაკუთრედ

რეგისტრაციის მოთხოვნის უფლება მიწის მართლზომიერი მფლობელობის

(სარგებლობის) დამადასტურებელი დოკუმენტის საფუძველზე წარმოეშვა;

მიწის თვითნებურად დაკავების დამადასტურებელი დოკუმენტი –

ცნობა-დახასიათება უფლების დამადასტურებელი დოკუმენტის გარეშე,

სასამართლოს აქტი, ორთოფოტო (აეროფოტოგადაღება), აბონენტად აყვანის

დოკუმენტი, გადახდის ქვითარი ან/და სხვა დოკუმენტი; საკუთრების

უფლების აღიარებას ექვემდებარება სახელმწიფო საკუთრებაში არსებული

სასოფლო ან/და არასასოფლო-სამეურნეო დანიშნულების შემდეგი მიწის

ნაკვეთები: ა) მართლზომიერ მფლობელობაში (სარგებლობაში) არსებული;

ბ) თვითნებურად დაკავებული. თვითნებურად დაკავებულ მიწაზე

საკუთრების უფლების აღიარებისათვის, უფლებამოსილია შესაბამისი

მუნიციპალიტეტის აღმასრულებელ ორგანოსთან (ქალაქ თბილისის

მუნიციპალიტეტში− ქალაქ თბილისის მუნიციპალიტეტის მერთან) არსებული

თვითნებურად დაკავებულ მიწაზე საკუთრების უფლების აღიარების კომისია,

რომელიც თავის ფუნქციებს ახორციელებს საქართველოს ზოგადი

ადმინისტრაციული კოდექსის VIII თავით განსაზღვრული ფორმალური

ადმინისტრაციული წარმოებისა და „ფიზიკური და კერძო სამართლის

იურიდიული პირების მფლობელობაში (სარგებლობაში) არსებულ მიწის

ნაკვეთებზე საკუთრების უფლების აღიარების შესახებ“ საქართველოს

კანონითა და ამ წესით დადგენილი წესით. მართლზომიერ მფლობელობაში

(სარგებლობაში) არსებულ მიწაზე საკუთრების უფლების აღიარებისათვის

უფლებამოსილია სააგენტო, რომელიც აღნიშნულ უფლებამოსილებას

ახორციელებს კანონით დადგენილი წესით.

„სახელმწიფო პროექტის ფარგლებში მიწის ნაკვეთებზე უფლებათა

სისტემური და სპორადული რეგისტრაციის სპეციალური წესისა და

საკადასტრო მონაცემების სრულყოფის შესახებ“ საქართველოს კანონით

გათვალისწინებულ შემთხვევაში, თუ სახელმწიფო პროექტის ფარგლებში

საკადასტრო აღწერის შედეგებისა და სარეგისტრაციო დოკუმენტაციის

შეჯერებით დადგინდა, რომ სარეგისტრაციო ობიექტი სრულად ან

ნაწილობრივ არ არის მართლზომიერ მფლობელობაში (სარგებლობაში)

არსებული მიწის ნაკვეთი, სააგენტო ვალდებულია, დაინტერესებული პირის

თანხმობით, შუამდგომლობით მიმართოს შესაბამის კომისიას,

კომპეტენციის ფარგლებში, საკითხის განსახილველად. შუამდგომლობას უნდა

ერთვოდეს მიწის ნაკვეთის საკადასტრო აგეგმვითი/აზომვითი ნახაზი,

აგრეთვე სარეგისტრაციო დოკუმენტაცია და მიწის ნაკვეთთან დაკავშირებით

სააგენტოში დაცული/წარდგენილი სრული დოკუმენტაცია/ინფორმაცია.

სააპელაციო სასამართლო ასევე მიუთითებს, სახელმწიფო პროექტის

ფარგლებში მიწის ნაკვეთებზე უფლებათა სისტემური და სპორადული

რეგისტრაციის სპეციალური წესისა და საკადასტრო მონაცემების სრულყოფის

შესახებ საქართველოს კანონზე, რომლის თანახმადაც, საკუთრების

უფლების დამადასტურებელი დოკუმენტს წარმოადგენს: ადმინისტრაციული

ხელშეკრულება (მიღება-ჩაბარების აქტი ან სხვა დოკუმენტი),

ინდივიდუალური ადმინისტრაციულ-სამართლებრივი აქტი, სასამართლოს

(არბიტრაჟის) კანონიერ ძალაში შესული აქტი, გარიგება ან სხვა

სამართლებრივი აქტი, რომელიც წარმოშობს უძრავ ნივთზე საკუთრების

უფლების რეგისტრაციის მოთხოვნის უფლებას.

სასამართლო დასახელებულ ნორმებზე დაყრდნობით ხაზს უსვამს იმ

გარემოებას, რომ ფიზიკურ პირზე საკუთრების უფლების აღიარება

შეიძლება, თუ დაინტერესებული პირი განცხადების წარდგენის

მომენტისათვის ნამდვილად ფლობს, სარგებლობს ან თვითნებურად

დაკავებული აქვს მიწის ნაკვეთი, ან იგი ნივთს ფლობს მიწის

მართლზომიერი მფლობელობის (სარგებლობის) დამადასტურებელი

დოკუმენტის საფუძველზე; დაინტერესებულმა პირმა საკუთრების

უფლების აღიარების უფლებამოსილების განმახორციელებელ

მუდმივმოქმედ კომისიაში უნდა წარადგინოს ის უტყუარი მტკიცებულებები,

რომელიც გამორიცხავს აღნიშნული მიწის ნაკვეთის სხვა ფიზიკური ან

იურიდიული პირის მართლზომიერი ან თვითნებურად დაკავების ფაქტს.

ამასთან, დაინტერესებული პირის მიერ კომისიაში კანონისა და პრეზიდენტის

ბრძანებულებით დადგენილი დოკუმენტების წარდგენა ერთმნიშვნელოვნად

არ გამორიცხავს საქართველოს ზოგადი ადმინისტრაციული კოდექსით

დადგენილი, საქმისათვის მნიშვნელობის მქონე გარემოებების გამოკვლევის

საფუძველზე გადაწყვეტილების მიღების ვალდებულებას, უფრო მეტიც, -

ბრძანებულება ავალდებულებს ადმინისტრაციულ ორგანოს (განსახილველ

შემთხვევაში ქ. თბილისის მუნიციპალიტეტის მერიის შესაბამის კომისიას)

საქართველოს ზოგადი ადმინისტრაციული კოდექსით დადგენილი

სრულყოფილი ადმინისტრაციული წარმოების გზით მოახდინოს კანონითა

და ბრძანებულებით მინიჭებული უფლების რეალიზაცია. ამ მიზნით კომისია

უფლებამოსილია სხვა ადმინისტრაციული ორგანოებიდან მოიპოვოს

დამატებითი დოკუმენტები, დაათვალიეროს საკუთრებაში გადასაცემი

ნაკვეთი, მოისმინოს განმცხადებლის, სხვა დაინტერესებული პირის

განმარტებები და აღნიშნული მასალების ურთიეთშეჯერების საფუძველზე

მიიღოს შესაბამისი დასაბუთებული გადაწყვეტილება.

„ფიზიკური და კერძო სამართლის იურიდიული პირების მფლობელობაში

(სარგებლობაში) არსებულ მიწის ნაკვეთებზე საკუთრების უფლების

აღიარების წესისა და საკუთრების უფლების მოწმობის ფორმის დამტკიცების

შესახებ'' საქართველოს მთავრობის 2016 წლის 28 ივლისის N376

დადგენილების მე-11 მუხლის თანახმად, კომისია თავის ფუნქციებს

ახორციელებს საქართველოს ზოგადი ადმინისტრაციული კოდექსის VIII

თავით განსაზღვრული ფორმალური ადმინისტრაციული წარმოებით,

„ფიზიკური და კერძო სამართლის იურიდიული პირების მფლობელობაში

(სარგებლობაში) არსებულ მიწის ნაკვეთებზე საკუთრების უფლების

აღიარების შესახებ“ საქართველოს კანონით, „სახელმწიფო პროექტის

ფარგლებში მიწის ნაკვეთებზე უფლებათა სისტემური და სპორადული

რეგისტრაციის სპეციალური წესისა და საკადასტრო მონაცემების

სრულყოფის შესახებ“ საქართველოს კანონით,

„სახელმწიფო პროექტის ფარგლებში უფლებათა სისტემური და სპორადული

რეგისტრაციის, საკადასტრო აღწერის შედეგების საჯარო გაცნობისათვის

წარდგენის, მათი გადამოწმებისა და შესაბამისი ცვლილებების შეტანისა და

მედიატორის შერჩევის წესის დამტკიცების თაობაზე“ საქართველოს

იუსტიციის მინისტრის ბრძანებითა და ამ წესით.

7.4 საქართველოს ზოგადი ადმინისტრაციული კოდექსის 107-ე მუხლის მე-2

ნაწილის თანახმად, ფორმალური ადმინისტრაციული წარმოება

მიმდინარეობს ამ კოდექსის VI თავით დადგენილი წესის შესაბამისად, თუ

კანონით სხვა რამ არ არის გათვალისწინებული. ამავე კოდექსის 108-ე მუხლის

პირველი ნაწილით, თუ კანონით სხვა რამ არ არის დადგენილი,

ადმინისტრაციული ორგანო აცნობებს ყველა დაინტერესებულ მხარეს

ფორმალური ადმინისტრაციული წარმოების დაწყების შესახებ და

უზრუნველყოფს მათ მონაწილეობას ადმინისტრაციულ წარმოებაში, ხოლო

მე-3 ნაწილის თანახმად კი, დაინტერესებულ მხარეს უნდა მიეცეს

შესაძლებლობა წარადგინოს თავისი მოსაზრება ან შუამდგომლობა

ადმინისტრაციული წარმოების ყველა გარემოებასთან დაკავშირებით.

საქართველოს ზოგადი ადმინისტრაციული კოდექსის 95-ე მუხლის პირველი

ნაწილის თანახმად, ადმინისტრაციული ორგანო უფლებამოსილია

ადმინისტრაციულ წარმოებაში ჩააბას დაინტერესებული მხარე მისი

მოთხოვნის საფუძველზე, ხოლო კანონით განსაზღვრულ შემთხვევაში

ვალდებულია უზრუნველყოს მისი მონაწილეობა ადმინისტრაციულ

წარმოებაში. იმავე მუხლის მე-2 ნაწილის შესაბამისად, ადმინისტრაციული

ორგანო ვალდებულია ადმინისტრაციული წარმოების დაწყების შესახებ

აცნობოს დაინტერესებულ მხარეს, თუ ინდივიდუალური ადმინისტრაციულ-

სამართლებრივი აქტით შეიძლება გაუარესდეს მისი სამართლებრივი

მდგომარეობა, და უზრუნველყოს მისი მონაწილეობა ადმინისტრაციულ

წარმოებაში.

საქართველოს ზოგადი ადმინისტრაციული კოდექსის 96-ე მუხლი ადგენს

საქმის გარემოებათა გამოკვლევის წესს. კერძოდ, დასახელებული მუხლის

პირველი პუნქტის თანახმად, ადმინისტრაციული ორგანო ვალდებულია

ადმინისტრაციული წარმოებისას გამოიკვლიოს საქმისათვის მნიშვნელობის

მქონე ყველა გარემოება და გადაწყვეტილება მიიღოს ამ გარემოებათა

შეფასებისა და ურთიერთშედარების საფუძველზე. იმავე მუხლის მე-2

პუნქტის თანახმად, დაუშვებელია აქტის გამოცემას საფუძვლად დაედოს

ისეთი გარემოება ან ფაქტი, რომელიც კანონით დადგენილი წესით არ არის

გამოკვლეული ადმინისტრაციული ორგანოს მიერ.

სააპელაციო სასამართლო იზიარებს პირველი ინსტანციის სასამართლოს

პოზიციას იმის თაობაზე, რომ კომისიის მტკიცების ტვირთს წარმოადგენდა

იმის დადასტურება, რომ საკუთრების უფლება ასაღიარებელი მიწის ნაკვეთი

განეკუთვნებოდა არა თვითნებურად დაკავებულ - არამედ მართლზომიერი

მფლობელობაში (სარგებლობაში) არსებულ მიწის ნაკვეთს.

მოცემულ შემთხვევაში, საქმის მასალებში დაცულია 1992 წლის 06 ოქტომბერს

გაფორმებული მიღება-ჩაბარების აქტი, რომლის საფუძველზეც ნ------- ჯ-------–

---–ს სარგებლობაში გადაეცა 0,99 ჰექტარი მიწა, ოთხ ნაკვეთად (N- ნაკვეთის

დასახლება- ჩალიპირები; ფართობი:0,32; N- ნაკვეთის დასახლება- დ-------------ი;

ფართობი:0,08; N- ნაკვეთის დასახლება- დ-------------ი; ფართობი:0,27; N-

ნაკვეთის დასახლება- ჩალიპირები; ფართობი:0,32). თბილისის საქალაქო

სასამართლოს ადმინისტრაციულ საქმეთა კოლეგიის მიერ კი 2006 წლის 23

იანვრს გაცემული იქნა სააღსრულებო ფურცელი N---------, რომლის

თანახამადაც, დაკამაყოფილდა მოსარგებლე მცხეთა-მთიანეთის საოლქო

პროკურატურის სასარჩელო მოთხოვნა, უკანონოდ იქნა ცნობილი და

სახელმწიფოს უნდა დაუბრუნდეს მოქ. ნ------- ჯ-------–---–ის საკუთრებაში

არსებული მ–----ის რაიონის, სოფელ დ------ში მდებარე შემდეგი უძრავი ქონება:

1. მიწის ნაკვეთი სარეგისტრაციო N---------, ფართობით: 0,090ჰა; 2. მიწის

ნაკვეთი სარეგისტრაციო N---------, ფართობით:0,270ჰა; 3. მიწის ნაკვეთი

სარეგისტრაციო N---------, ფართობით:0,320ჰა; 4. მიწის ნაკვეთი სარეგისტრაციო

N---------, ფართობით:0,32ჰა; ნ------- ჯ-------–---–ის მიერ სადავო მიწის ნაკვეთის

მართლზომიერი მფლობელობის სამართლებრივი საფუძვლები საქართველოს

უზენაესი სასამართლოს განჩინების (17.11.2005 წ. N ბს-1143-719(კ-05)) მიღების

შემდგომ აღარ არსებობდა, რადგან გაუქმდა რა მიღება-ჩაბარების აქტი,

მართლზომიერი ფლობის საფუძველიც გაუქმდა, თუმცა საგულისხმოა, რომ

აღნიშნული განჩინების მიღების შემდეგ მოსარჩლე მიღება-ჩაბრების აქტის

გაუქმების შემდგომაც (2005 წლიდან), დღემდე ფლობს და სარგებლობს მიწის

ნაკვეთით. შესაბამისად მოპახუს ადმინისტრაციული აქტის გამოცემის

სრულყოფილად არ გამოუკვლევია საქმისათვის მნშვნელობის მქონე ყველა

გარემოება და ისე მიიღო სადავო ადმინისტრაციულ-სამართლებრივი აქტი.

საქართველოს ზოგადი ადმინისტრაციული კოდექსის მე-17 მუხლის

თანახმად, მოპასუხე ვალდებულია, წარადგინოს წერილობითი პასუხი

(შესაგებელი) და შესაბამისი მტკიცებულებები. ამასთან, თუ კანონით სხვა

რამ არ არის დადგენილი, ადმინისტრაციულ-სამართლებრივი აქტის არარა

აქტად აღიარების, ბათილად ცნობის ან ძალადაკარგულად გამოცხადების

შესახებ სარჩელის წარდგენის შემთხვევაში მტკიცების ტვირთი ეკისრება

ადმინისტრაციულ ორგანოს, რომელმაც გამოსცა ეს აქტი.

დასახელებული ნორმის საფუძველზე სწორედ მოპასუხე ადმინისტრაციული

ორგანოა ვალდებული დაამტკიცოს, რომ ადმინისტრაციული აქტი

გამოცემულია ადმინისტრაციული კანონმდებლობის საფუძველზე და მისი

გამოცემით არ დარღვეულა მოსარჩელის კანონიერი უფლებები, რაც იმას

ნიშნავს, რომ კანონის ეს მოთხოვნა ათავისუფლებს მოსარჩელეს მტკიცების

ტვირთისგან, რომ სადავო აქტი ითვლება არამართლზომიერად იქამდე, ვიდრე

მისი გამომცემი არ დაამტკიცებს მის მართლზომიერებას.

მოცემულ შემთხვევაში ქ.თბილისის მუნიციპალიტეტის მერიის ფიზიკური

და კერძო სამართლის იურიდიული პირების მფლობელობაში (სარგებლობაში)

არსებულ მიწის ნაკვეთებზე საკუთრების უფლების აღიარების კომისიის მიერ

არ არის დასაბუთებული, თუ რატომ განეკუთვნება სადავო მიწის

ნაკვეთი მართზომიერ მფლობელობაში არსებულ მიწის ნაკევთს და არა

თვითნებურად დაკავებულს. ამდენად, ადმინისტრაციულმა ორგანომ

გადაწყვეტილება უნდა მიიღოს საქმისათვის მნიშვნელობის მქონე ყევლა

გარემოებების შეფასებისა და ურთიერთშეჯერების საფუძველზე.

საკითხის ხელახალი განხილვისას ქ.თბილისის მუნიციპალიტეტის მერიის

ფიზიკური და კერძო სამართლის იურიდიული პირების მფლობელობაში

(სარგებლობაში) არსებულ მიწის ნაკვეთებზე საკუთრების უფლების

აღიარების კომისია ვალდებულია სრულფასოვნად გამოიყენოს მისთვის

ზოგადი ადმინისტრაციული კოდექსით მინიჭებული უფლებამოსილება,

უფლება ასაღიარებელ მიწის ნაკვეთზე განცხადების შემოწმებისას

იხელმძღვანელოს კანონიერებისა და მიზანშეწონილობის თვალსაზრისით და

გადაწყვეტილება მიიღოს იმგვარად, რომ არ შეილახოს პირის კანონით

გარანტირებული უფლებები.

სააპელაციო სასამართლო აპელანტის ყურადღებას გაამახვილებს იმ

გარემოებაზე, რომ საქმის მასალებში წარმოდგენილია ქალაქ თბილისის

მუნიციპალიტეტის მერთან არსებულ თვითნებურად დაკავებულ მიწაზე

საკუთრების უფლების აღიარების კომისიის ოქმი N---, სადაც აღნიშნულია,

რომ ვინაიდან არ დასტურდება უშუალოდ განმცხადებლის მიერ მიწის

ნაკვეთის თვითნებურად დაკავებისა და ფლობის ფაქტი „ფიზიკური და კერძო

სამართლის იურიდიული პირების ფლობელობაში (სარგებლობაში) არსებულ

მიწის ნაკვეთებზე საკუთრების უფლების აღიარების შესახებ“ საქართველოს

კანონის ამოქმედებამდე. თავის მხრივ 2017 წლის 04 აგვისტოს №----

განკარგულება ეფუძნება N--- ოქმს, თუმცა გასაჩივრებული აქტის მიხედვით

აღიარებაზე უარის თქმის საფუძველს წარმოადგენს ის გარემოება, რომ

მოთხოვნილი მიწის ნაკვეთი არ წარმოადგენს თვითნებურად დაკავებულ

მიწის ნაკვეთს და იგი განეკუთვნება მარლთზომიერ მფლობელობაში

არსებულ მიწის ნაკვეთის კატეგორიას, შესაბამისად, კომისია მოკლებულია

შესაძლებლობას, აღნიშნულ მიწის ნაკვეთზე აღიაროს საკუთრების უფლება.

აშკარაა, რომ მოცემულ დოკუმენტებში შინაარსობრივი თვალსაზრისით

გამოვლენილია შეუსაბამობა, ამდენად, ადმინისტრაციულმა ორგანომ

საკითხის ხელახლა განხილვისას უნდა გამოიკვლის ზემოთ მითითებული

გარემოებებიც, კერძოდ, თუ რა საფუძვლით ეთქვა უარი ნ------- ჯ-------–---–ს

საკუთრების უფლების აღიარებაზე.

ამდენად, სააპელაციო პალატა მიიჩნევს, რომ საქალაქო სასამართლომ

არსებითად სწორად გადაწყვიტა დავა, აპელანტის მიერ არ ყოფილა

მითითებული გარემოებებზე და წარმოდგენილი საქართველოს სამოქალაქო

საპროცესო კოდექსის 102.3-ე მუხლის შესაბამისად მტკიცებულებები,

რომლებიც გააბათილებდა პირველი ინსტანციის სასამართლოს

გადაწყვეტილებით გაკეთებულ სამართლებრივ დასკვნებს. შესაბამისად,

სახეზე არ არის გასაჩივრებული გადაწყვეტილების გაუქმების სამოქალაქო

საპროცესო კოდექსის 393-ე და 394-ე მუხლებით გათვალისწინებული

გარემოებები, რისი გათვალისწინებითაც უცველელად უნდა დარჩეს

გასაჩივრებული გადაწყვეტილება.

8. პროცესის ხარჯები

8.1. ,,სახელმწიფო ბაჟის შესახებ” საქართველოს კანონის მე-5 მუხლის

პირველი პუნქტის ,,უ” ქვეპუნქტის საფუძველზე აპელანტი - ქ. თბილისის

მუნიციპალიტეტის მერთან არსებული თვითნებურად დაკავებულ მიწაზე

საკუთრების უფლების აღიარების კომისია გათავისუფლებულია სახელმწიფო

ბაჟის გადახდისაგან.

ს ა რ ე ზ ოლ უ ც ი ო ნ ა წ ი ლ ი

სასამართლომ იხელმძღვანელა საქართველოს ადმინისტრაციული საპროცესო

კოდექსის 1-ლი, მე-12, 22-ე, 32-ე, მუხლებით, საქართველოს სამოქალაქო

საპროცესო კოდექსის 257-ე, 372-ე, 386-ე, 390-ე, 391-ე, 395-ე, 397-ე მუხლებით

და

დ ა ა დ გ ი ნ ა :

1. ქ. თბილისის მუნიციპალიტეტის მერთან არსებული თვითნებურად

დაკავებულ მიწაზე საკუთრების უფლების აღიარების კომისიის სააპელაციო

საჩივარი არ დაკმაყოფილდეს.

2. ძალაში დარჩეს თბილისის საქალაქო სასამართლოს ადმინისტრაციულ

საქმეთა კოლეგიის 2017 წლის 29 დეკემბრის გადაწყვეტილება;

3. აპელანტი გათავისუფლებულია სახელმწიფო ბაჟის გადახდისაგან.

4. განჩინება შეიძლება გასაჩივრდეს საკასაციო საჩივრით, საქართველოს

უზენაესი სასამართლოს ადმინისტრაციულ საქმეთა პალატაში (თბილისი,

ძმები ზუბალაშვილების ქ. №32) თბილისის სააპელაციო სასამართლოს

ადმინისტრაციულ საქმეთა პალატის მეშვეობით (თბილისი, გრ. რობაქიძის

გამზ. №7ა), მხარეთათვის დასაბუთებული განჩინების ასლის გადაცემის

მომენტიდან 21 (ოცდაერთი) დღის ვადაში. ამ ვადის გაგრძელება და აღდგენა

დაუშვებელია. იგი იწყება მხარისათვის დასაბუთებული განჩინების ასლის

გადაცემის მომენტიდან. განჩინების გადაცემის მომენტად ითვლება

დასაბუთებული განჩინების ასლის მხარისათვის ჩაბარება უშუალოდ

სასამართლოში ან საქართველოს სამოქალაქო საპროცესო კოდექსის 70-78-ე

მუხლების შესაბამისად.

მოსამართლე:

შოთა გეწაძე -


